
#MugakZabalduz

Uztailak 14-22 Julio





Prentsa-oharra
450 LAGUN MELILLARANTZ ABIATUKO DIRA, UZTAILAREN 14AN, MUGAK ZABALDUZ KARABANAN, EUROPAKO BATASUNAREN ETA ESPAINAKO ESTATUAREN MIGRAZIO POLITIKAK SALATZEKO
· “Mugak zabalduz” karabanak jarraipena ematen dio iaz Greziaraino egindakoari, zeinaren bidez Espainiako Estatuko kolektibo ugarik beren babesa eman zieten errefuxiatuei eta migratzaileei.
· Uztailaren 14tik aurrera, 450 lagun, 200 Euskal Herrikoak, zortzi autobusetan abiatuko dira Europako hego-mugarantz ekintza aldarrikatzaileak egiteko karabana batean.
Orain dela urtebete abiatu zen Grezia aldera “Mugak zabalduz” karabana; bidaia hartan, ehunka pertsona, Euskal Herritik eta Estatu osotik etorriak, “Europako migrazio- politikek eta mugen kontrolak migratzaileen eta errefuxiatuen bizitzan dituzten ondorio dramatikoak” salatzen ahalegindu ziren. Egun haietan, albiste zen Siriako gerratik ihesi aterpe seguru baten bila Grezian harrapatutako jendeak sufritzen duen krisi humanitarioa.
Esperientzia hori kolektibo parte-hartzaileen arteko lotura indartzeko balio izan zuen, zeinak oraingoan Europako hegoaldeko mugara helduko den karabana bat antolatzen ari diren. Karabana uztailaren 14an abiatuko da, eta Melilla du jomuga. Karabana berri honen helburua da “ihesi datozen milioika pertsonen eskubideak errespeta daitezen eskatzea; hain zuzen ere, Europako, Espainiako eta Euskal Herriko gobernuek eta enpresek elikatutako gerretatik ihesi datoz, gosetik, pertsonen salerosketatik eta trafikotik, aldaketa klimatikoren ondorioetatik eta mota askotako jazarpenetik eta biolentziatik (hala nola, esplotazio sexuala egiteko helburuz izaten den nesken eta andreen salerosketa, indarkeria matxista, orientazio edo identitate sexualagatik egiten dena, eta abar)”. 
Antolatzaileek sinatutako manifestuan aipatzen duten bezala, helburua da “migrazio- eta asilo-politikak salatzea, azken 30 urteotan nabarmen urratu baitituzte giza eskubideak eta nazioarteko konbentzioak eta akordioak”.
Karabana berriak eztabaida publikoaren erdigunean jarri nahi ditu “egoera onartezinak”, hala nola Ceutako eta Melillako hesi kontzertinadunak, “beroan” egindako legez kanpoko kanporaketa, FRONTEXen kontrol-politikak, Europako Batasunaren eta Espainiako gobernuak Europan asilo eta aterpe bila datozenei uko egitea, Mediterraneoan hiltzen den jende piloa, asilo-prozedurari jartzen zaizkion etengabeko trabak edo mugak externalizatzeko politika, giza eskubideak urratzen dituzten herrialdeekiko hitzarmenen bidez egiten dena (Maroko, Turkia edo Libia).
Antolatzaileek Europan gero eta handiagoa dela xenofobia salatzen dute, eta egiaztatzen dute errefuxiatuen eta migratzaileen  duintasuna defendatzeko prest daudela, pertsonarik zaurgarrienak baitira, bai eta mugak gurutzatzearen zain daudenei itxaropen- eta elkartasun-mezu bat helarazteko ere. 
“Arreta jarrarazi nahi dugu migrazio-politika hiltzaileen ondorio dramatikoetan, pertsonak erailtzen ari baitira. Axolagabekeriaren muga zabaldu nahi dugu, zeren, muga fisikoez gain, muga mentalak eta diskurtso xenofoboak eraiki baititugu migratzaileak eskubiderik gabeko beste eremu batean jartzeko, gurean onartuko ez genituzkeen gertakariak onartuta.”
Karabana osatzen duten organizazioek batera ezarri dute ibilbide hori, guztion arteko esperientzia partekatzeko eta herritarrengan eta politiketan gehiago eragiteko. Dena den, edozein modutan eta edozein etapatan bat egin daiteke, gizarte zibilak politika migratzaile ilegalak, ezmoralak eta bidegabeak arbuiatzeko. 
EKINTZA PLANA
	EGUNA
	LEKUA
	ORDUA
	EKINTZA

	14
	BILBO (San Nikolas)
	08:30


	Bi autobus aterako dira Bizkaitik. 110 lagun

	14
	BARDEA
	12:00
	Salaketa-ekintza gerren, armagintza-negozioaren eta mugetako zaintzakoaren kontra. Euskal Herriko karabanarien topaketa

	15
	MADRIL
	10:30
	Elkarretaratzea Kongresu parean, prentsaurrekoa eta giza katea

	15
	SEVILLA
	20:00
	Manifestazioa

	16
	ALGECIRAS
	19:00
	Elkarretaratzea Algecirasko ABZ parean 

	17
	TARIFA
	12:00
	Manifestazioa Isla de las Palomasko ABZn (2 km)

	17
	MÁLAGA
	19:00
	Ekitaldi politiko-artistikoa

	18
	MELILLA
	12:30
	Performancea hondartzan itsasoko heriotzak salatzeko

	19
	MELILLA
	09:30
	Bisita mugara

	19
	MELILLA
	19:00
	Topaketa EABZn. “Irten, hau ongietorria da”

	19
	MELILLA
	21:00
	Isilunea. Jarduera kandelekin EABZ parean

	20
	MELILLA
	11:00
	Jarduera MENAS- Transfronterizasekin hiriko hainbat tokitan. 

	20
	MELILLA
	19:00
	Manifestazioa-Manifestua mugetako biktimen omenez

	21
	MELILLA
	10:00 
	Zamaketarien ekitaldia eta giza katea

	22
	NIJAR
	09:00
	Martxa negutegietan lan egiten duten migratzaileen esparruetarantz



 
Ongi Etorri Errefuxiatuak-Araba, Ongi Etorri Errefuxiatuak-Bizkaia, Ongi Etorri Errefuxiatuak- Gipuzkoa, Ongi Etorri Iruñea Harrera Hiria-Iruñea Ciudad de Acogida. 

IZENA EMATEKO: ekainaren 30era arte, hemen: bizkaia.ongietorrierrefuxiatuak.info 
Informazio gehiago jasotzeko eta harremanetan jartzeko: 
Cristina Garcia de Andoin, 696 37 4001
Itziar Fernandez Mendizabal: 666496659
* Giza Eskubideak Hego Mugan 2017 txostena. APDHA - Giza Eskubideen Aldeko Andaluziako Elkartea
https://mail.google.com/mail/u/0/#inbox/15c78514e996d5b9?projector=1
* Hego Muga txostena. Hego Mugan legezkotasuna berrezartzeko bidean. 2017ko apirila. Iridia Centre per la Defensa dels Drets Humans http://ddhhfronterasur2017.org/es/# 
http://ddhhfronterasur2017.org/assets/frontera-sur.pdf
